
2022KO UZTAILAREN 26KO EBAZPENA
Gasteiz, 
Aztertu da Gardentasunaren Foru Kontseilu honetan xxxxxk aurkeztutako erreklamazioa (NAN: xxxxx; jakinarazpenetarako helbidea:xxxxx, PK xxxxx; helbide elektronikoa, jakinarazpena eskuragarri dagoela jakinarazteko: xxxxx).
AURREKARIAK
Lehenengoa.- Espedienteko dokumentaziotik ondorioztatzen denez, interesdunak, Foru Kontseilu honetan aurkeztutako erreklamazioan, adierazi du 2022/03/04an informazio publikoa eskuratzeko eskaera bati buruzko ebazpena jaso zuela (espediente zenbakia: INFOPU-2022/00003). Bertan, eskatutako informazioa eskuratzeko aukera ukatu zitzaion, eta, beraz, erreklamazio hori Gardentasunaren eta Gobernu Onaren Foru Kontseiluari helarazteko eskatu zuen.
Erreklamazio horren jatorria Gizarte Zerbitzuetako foru diputatuaren martxoaren 4ko 16/2022 Foru Agindua da, informazio publikoa eskuratzeko aukera ukatzen diona. Informazio hori 2022ko otsailaren 14an eskatu zen, eta honi buruzkoa zen: “Eusko Jaurlaritzaren administrazioaren tutoretzapeko adingabeen kopurua, tutoretzak iraun bitartean ikerketa polizial edo judizialaren xede izan direnak, 2010eko urtarrilaren 1etik gaur arte sexu askatasunaren eta ukigabetasunaren aurkako edozein motatako delituren biktima izan daitezkeelakoan. Informazio hori, ahal den neurrian, urtearen, biktima posibleen adinaren, sexuaren, nazionalitatearen (espainiarrak edo atzerritarrak) eta delitu motaren arabera xehatuta egotea eskatzen dut”.
Foru Agindua gaiaren muinean sartzen da, eta Gardentasunaren, Herritarren Parte-hartzearen eta Gobernu Onaren otsailaren 8ko 1/2017 Foru Arauak 31.4 artikuluan aipatzen dituen mugen konkurrentzian oinarritzen du erabakia, Adingabearen Babes Juridikoari buruzko urtarrilaren 15eko 1/1996 Lege Organikoan xedatutakoari dagokionez; izan ere, 2.1 artikuluan ezartzen du adingabe orok eskubidea duela bere interes gorena baloratzeko eta funtsezkotzat jotzeko berari dagozkion ekintza eta erabaki guztietan, eta aipatutako Legearen 10.3 artikuluan xedatzen da administrazio publikoek talde bereziki kalteberak zainduko dituztela, hala nola inoren kargura ez dauden adingabe atzerritarrak, nazioarteko babes premiak dituztenak, desgaitasuna duten adingabeak eta sexu abusuen, sexu esplotazioaren eta abarren biktima direnak. .

Hori dela eta, Foru Aginduak ondorioztatzen du botere publikoek, politika publikoak diseinatzean eta egitean, adingabe atzerritarrak gizartean erabat integratzea izango dutela helburu, Atzerritarrek Espainian dituzten eskubide eta askatasunei eta atzerritar horiek gizarteratzeari buruzko urtarrilaren 11ko 4/2000 Lege Organikoan ezarritakoaren arabera. Horrela, administrazioek bildutako datuak lege horretan ezarritako babes neurriak hartzeko soilik erabili ahal izango dira, betiere adingabearen interes gorenaren bermea kontuan hartuta, eta dagozkion ebazpenak hartu behar dituzten administrazio publikoei, Fiskaltzari eta organo judizialei soilik komunikatu ahal izango zaizkie.
Bigarrena.- Erreklamazioa arrazoitu ez izanaren ondorioz, zuzenketa errekerimendu bat izapidetu zen, telematikoki eta postaz. Lehenengoa maiatzaren 6an onetsi zen, eta bigarrena maiatzaren 12an. Lehenengoa hartu zen jakinarazpen datatzat, Administrazio Publikoen Administrazio Prozedura Erkidearen urriaren 1eko 39/2015 Legearen 41.7 artikuluan xedatutakoaren arabera (interesdunari bide batetik baino gehiagotatik egiten bazaio jakinarazpena, lehenik egin zaionarena hartuko da jakinarazpen datatzat).  

Errekerimendu horretan adierazten denez, erreklamazioan soilik adierazten da 2022/03/04an informazio publikoa eskuratzeko eskaera baten ebazpena jaso zela (espediente zenbakia: INFOPU-2022/00003) eta bertan, eskatutako informaziorako sarbidea ukatzen zela eta eskatzen duela erreklamazio hori Gardentasunaren eta Gobernu Onaren Foru Kontseilura helarazteko. Eta ohartarazten zaio ezen, erreklamazioa arrazoitu ez denez, erreklamazioa justifikatzen duten arrazoiak azaltzeko eskatzen zaiola, eta adierazten zaiola ezen, errekerimendu hau jaso eta hamar eguneko epean hala egiten ez badu, eskaeran atzera egin duela ulertuko dela, eta horretarako berariazko ebazpena emango dela.

OINARRI JURIDIKOAK
1. 1. Erreklamatzaileak egindako eskaerari dagokionez, aztertu behar da ea eskaerak betetzen dituen erreklamazio hori azaltzeko beharrezko diren betekizunak; izan ere, Gardentasunaren, Herritarren Parte-hartzearen eta Gobernu Onaren otsailaren 8ko 1/2017 Foru Arauaren 35.5 artikuluaren arabera, oinarrizko legerian ezarrita daude, hau da, Gardentasunari, Informazio Publikoa Eskuratzeko Bideari eta Gobernu Onari buruzko abenduaren 9ko 19/2013 Legean.
2. Nola eta Arabako Foru Aldundia den erreklamazioa aurkezten zaion erakundea, bat dator Gardentasunaren, Herritarren Parte-hartzearen eta Gobernu Onaren otsailaren 8ko 1/2017 Foru Arauaren aplikazio eremu subjektiboarekin.  

Beste alde batetik, bat etorriz 1/2017 Foru Arauaren lehen xedapen gehigarrian eta Foru Gobernu Kontseiluaren otsailaren 21eko 5/2017 Foru Dekretuan xedatutakoarekin, Gardentasunaren Foru Kontseiluak, zeinari aurkeztu baitzitzaion erreklamazioa, badu foru erakunde horren gaineko eskumena.
3. Behin egiaztaturik erakunde erreklamatua Gardentasunaren 1/2017 Foru Arauari lotzen zaiola eta Gardentasunaren Foru Kontseiluaren eskumen subjektiboa, egiaztatu behar da, ondotik, ea baden egiaz informazio publikoaren eskaera bat, zeren eta, 1/2017 Foru Arauaren eta otsailaren 21eko 5/2017 Dekretuaren arabera, Kontseilu horrek ez baitu eskumenik bestelako auzirik aztertzeko. Erantzuna positiboa da.
4. Hala ere, Gardentasunari buruzko Legearen 24.3 artikuluak oinarrizko izaerarekin ezartzen duenez, erreklamazioa izapidetzean, Herri Administrazioen Araubide Juridikoaren eta Administrazio Prozedura Erkidearen azaroaren 26ko 30/1992 Legean errekurtsoen arloan xedatutakoa beteko da. 

Zehazki, 39/2015 Legearen 115.1 artikuluak (indargabetutako 30/1992 Legea ordezten duena) adierazten du errekurtso bat jartzeak, besteak beste, aurkaratzearen arrazoia adierazi beharko duela, eta Auzitegi Gorenak (2010/02/08ko AGE) ulertzen du egia dela azken manu hori (Oharra: epaiak zuzenketa aurreikusten duen artikuluari egiten dio erreferentzia) interesdunek prozedura hasteko mekanismo gisa aurkezten dituzten eskaeretarako pentsatuta dagoela, eta ez errekurtsoetarako. Hala ere, 30/92 Legearen 110. artikuluak gora jotzeko errekurtsoa jartzeko idazkiak bete behar dituen baldintzak zehazten ditu, besteak beste, errekurritzen den egintza eta aurkaratzeko arrazoia, baina ez du berariaz aurreikusten idazki horrek izan ditzakeen akatsak edo omisioak zuzentzeko mekanismorik. Hori dela eta, analogiaz eta defentsa gabeziarik ez eragiteko, 71.1 artikuluan aurreikusitakora jo zen, eta hamar eguneko epea eman zitzaion interesdunari, errekurritutako egintza eta aurkaratzeko arrazoiak zehaztu zitzan, errekerimenduari epe horretan jaramonik ez egitearen ondorioez ohartaraziz –errekerimendua atzera egindakotzat joko baitzen–, azkenean erabaki zen bezala.
Horregatik guztiagatik, Gardentasunaren Foru Kontseiluak, aho batez, hau hartu du:
EBAZPENA
Lehenengoa. xxxxxk aurkeztutako erreklamazioan atzera egitea erabakitzea, Administrazioak egindako errekerimendua zuzendu ez duelako. 

Bigarrena. Ebazpen honek administrazio bidea amaitzen du, eta beraren aurka, administrazioarekiko auzi errekurtsoa aurkeztu daiteke Gasteizko Administrazioarekiko Auzietako Epaitegietan, bi hilabeteko epean, ebazpen hau jakinarazi eta hurrengo egunetik aurrera. 

